
Rasulullah & Contoh Ikutan

(Khutbah Khas Sempena Maulidur Rasul)
(30 Oktober 2020M/ 13 Rabi’ulawwal 1442H)

Sidang Jumaat tetamu rumah Allah,

Pada hari Jumaat yang mulia ini, khatib menyeru kepada seluruh kaum
muslimin supaya kita bertagwa kepada Allah SWT dengan melaksanakan
segala suruhan-Nya dan dalam masa yang sama meninggalkan segala
larangan-Nya. Marilah kita duduk sejenak mendengar dan menghayati

khutbah hari ini yang bertajuk RASULULLAH & CONTOH IKUTAN.

Sidang jemaah yang dikasihi Allah,

Sesungguhnya nikmat teragung yang dianugerahkan Allah SWT kepada
kita adalah nikmat Iman dan nikmat Islam. Kedua-dua nikmat ini adalah
hasil pengorbanan dan perjuangan Baginda Nabi # bersama para
sahabat baginda sejak 1400 tahun yang lalu. Bermula daripada golongan
minoriti yang ditindas di bumi Makkah sehingga akhirnya berkembang
membentuk kerajaan dan empayar yang menerajui tamadun umat

manusia untuk tempoh ratusan tahun.

Namun berkat perjuangan dan kesabaran Baginda Nabi & serta
pertolongan Allah SWT, akhirnya kemenangan dan dakwah Islam

berkembang dengan baik dan subur.

Oleh sebab itu, sempena sambutan bulan kelahiran junjungan besar Nabi
Muhammad £8 ini, marilah kita merenungi dan mengingati pengorbanan

Baginda yang amat kasih dan menyayangi kita sebagai umatnya.

Sayugia ingatan kita itu pula membawa kasihnya kita kepada Baginda &5
sehingga sanggup berkorban apa sahaja demi Islam tercinta. Firman

Allah SWT dalam surah Ali Imran ayat 31 :

Maksudnya: “Katakanlah (wahai Muhammad): “lika benar kamu
mengasihi Allah maka ikutilah daku, nescaya Allah mengasihi kamu serta
mengampunkan dosa-dosa kamu. Dan (ingatlah), Allah Maha

Pengampun lagi Maha Mengasihani.”
Sidang jemaah yang dikasihi Allah,

Jika kita tidak merasa rindu dan kasih terhadap Baginda SAW di dalam
jiwa, bagaimana mungkin kita mampu mengamalkan Sunnah Baginda

dan mendapat syafaat Baginda di akhirat kelak?

Kecintaan kepada Baginda &5 akan lebih bererti apabila kita mempunyai
ilmu pengetahuan tentang sunnah dan sirah Nabi dan seterusnya
mengamalkan dan meneladani sunnah Baginda &. Allah SWT berfirman

dalam Surah al-Ahzab ayat 21 :

0\

o3l OUaLEl Gyo L 348
37 'y z % . 2 \Z w’:’:/z/ gi g7 . > ’f” >z
5390 2l T35 OF o 2 B2 il g 525 § 850 OF 33

® S Al 353

Maksudnya: “Demi sesungguhnya, adalah bagi kamu pada diri

Rasulullah itu contoh ikutan yang baik, iaitu bagi orang yang sentiasa

mengharapkan (keredhaan) Allah dan (balasan baik) hari akhirat, serta
dia pula menyebut dan banyak mengingati Allah (dalam masa susah dan

senang).”
Sidang muslimin yang dikasihi sekalian,

Dalam kita meneladani dan mengikuti Baginda Nabi SAW perhatikanlah
salah satu sifat Baginda iaitu sifat kasih sayang. Baginda seorang yang
amat penyayang sehingga manusia di sekeliling jatuh hati kerana

ketinggian kasih sayang Baginda sesama manusia.

Dalam hal ini, Hujjatul Islam Imam al-Ghazali r.a pernah menyatakan

bahawa “kasih sayang adalah kunci kepada hubungan silaturrahim.”

Maka kasih sayang juga membawa kepada rasa tanggungjawab. Kasih
sayang juga dapat memelihara jiwa dari hasad dengki dan dendam
kesumat. Kasih sayang juga dapat memelihara lidah dari menuturkan

perkara keji dan mungkar.

Oleh sebab itu, marilah kita suburkan perasaan kasih sayang sesama kita
dalam masyarakat kerana kesannya amat baik dalam mengeratkan

perpaduan ummah di negara kita yang tercinta ini. Sabdaan Nabi &&:

Maksudnya: “Barang siapa yang tidak menyayangi maka ia tidak

disayangi.” ‘%Mﬁ- @m%

Hadirin muslimin yang dimuliakan,

Dengan akhlak Islam yang ditunjukkan oleh Rasulullah, kita mampu
mempamerkan imej Islam yang baik di mata dunia dalam semua bidang
pekerjaan. Begitulah sebaliknya, jika kita pamerkan akhlak yang keji pasti

Islam juga akan menerima tempiasnya.

Pastikan apa sahaja pekerjaan dalam kehidupan berlandaskan sunnah
Nabi . Semoga kita tergolong dalam kelompok yang mendapat kasih
sayang Allah SWT.

Sidang hadirin yang dikasihi sekalian,
Kesimpulan yang dapat diambil daripada khutbah hari ini ialah :

Pertama: Syukurilah nikmat Iman dan nikmat Islam yang kita perolehi

hasil pengorbanan Nabi Muhammad 5.

Kedua: Buktikan kesyukuran itu pula dengan mengamalkan sunnah Nabi
Muhammad #& dalam segenap sudut kehidupan kita.

Dan akhir sekali: Bermuamalahlah sesama manusia dengan penuh

perasaan kasih dan sayang.

Khutbah Kedua
(Bulan Oktober 2020)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Pada saat yang penuh barakah ini, marilah kita lafazkan kalimah
41\,-1@\. Kita panjatkan setinggi-tinggi kesyukuran atas segala nikmat-
Nya termasuklah harta-benda yang dikurniakan Allah SWT.

Di samping itu, marilah kita memperbanyakkan selawat ke atas Nabi

Muhammad % sebagai melaksanakan perintah Allah SWT dalam Surah
al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan
sosial melalui instrumen zakat dan wakaf. Berkatilah hidup mereka
yang sentiasa memudahkan kehidupan masyarakat.”

N

-

LB Ole G35 Las 83591 35 Lo I § BT 65

oF B35 3801 63 £Buly s Yis Jaall 54G Ul &) 1l e
padasd! Qul 153530 59385 (el @Sthas ATy STy slaAlT
B f8laks alhd b b3ILN5 (8353 dasd JB 535XA15 (RS3S;

O3l b plas dulg . 78T Ll



